
 
 
 

11. januar 2007 
  
Inatsisartut Suleriaasissaanni § 36 imm. 1 naapertorlugu apeqqut una Naalakkersuisunut apeqqutigaara: 
 
Naalakkersuisunut apeqqut Royal Greenlandimi pisortamik nutaamik toqqaanissaq pillugu. 
(Inatsisartuni ilaasortaq Palle Christiansen, Demokraatit) 
 
Pissutigisaq: 
KNR-ikkut Radioavisimi 3. januar 2007 paasivarput aningaasaqarnermut professori Kalaallillu 
Nunaanni pissutsinik ilisimatooq Lise Lyck, Københavnimi Handelshøjskolemit, isumaqartoq 
pitsaanerpaassasoq qaammatit marluk qaangiutsinnagit Royal Greenlandip pisortassaanik nutaamik 
toqqaasoqarpat. Demokraatit tamanna pillugu professori isumaqatigaat. 
 
Pisortaasimasup Keld Askærip soraarneranut atatillugu aalajangersumik oqaatigineqarpoq Askærip 
taartissaata qanoq ittuunissaanik piareersaasoqassasoq kiisalu piukkunnartorsiortartut namminersortut 
piukkunnaateqartunik pissarsiornissaq isumagissaagaat. 
 

1. Pisortap qanoq ittuunissaanik piareersagaq suliarineqareerpa? 
a. Taamaappat; Pisortassaq qanoq ittuussangatinneqarpa? 
b. Taamaanngippat; suna peqqutigalugu? 

 
2. Piukkunnartorsiortartut pisortatut piukkunnaateqartunik nassaarsimappat? 

a. Taamaappat, qassiuppat kiisalu sooruna oqaloqatiginissaat suli aallartinneqanngitsut? 
b. Taamaanngippat, suna pissutigalugu piukkunnartunik suli nassaarsimanngillat? 

 
3. Naalakkersuisut piukkussaminnik peqareernerlutik? 

a. Taamaappat, kinaava? 
 
Radioavisimi qulaani taaneqartumi aamma pisortaagallartoq Paaviaaraq Heilmann ilisimatitsisoq 
tusarparput ilimagigaat aatsaat marsip qaammataani aalajangiiffigineqarnera naammassissasoq. 
 

4. Suna pissutigalugu angummik/arnamik piukkunnartumik pisortatut atorfimmut pissarsiorneq 
taama sivisutigissava? 

 
 
Apeqqut tuaviornerpaamik akeqquneqarpoq ulloq 26. januar 2007 killigalugu. 

 


